
Սիրելի՛ ուսանողներ,  

Ընդունվելով Վ. Բրյուսովի անվան պետական համալսարան՝ դուք դար-
ձել եք բրյուսովյան այն մեծ ընտանիքի անդամները, որը համախմբում է 
իր տասնյակ հազարավոր շրջանավարտներին, ուսանողներին, դասա-
խոսներին, աշխատողներին և բազում այլ մարդկանց։  

Իր գոյության շուրջ ինը տասնամյակների ընթացքում մեր համալսարա-
նը ո՛չ միայն պահպանել, այլև ամրապնդել է իր բարի համբավն ու հեղի-
նակությունը: Դրա լավագույն վկայությունը  համալսարանի կրթած սե-
րունդներն են, որոնք իրենց մասնագիտական գործունեությամբ անգնա-
հատելի ավանդ են ներդրել լեզվաբանության ու բանասիրության, ման-
կավարժության և լեզվակրթության, միջմշակութային և միջլեզվական 
հաղորդակցության, թարգմանության, մշակութաբանության, հասարա-
կայնության հետ կապերի ու լրագրության, միջազգային հարաբերու-
թյունների ու դիվանագիտության, քաղաքագիտության, զբոսաշրջության 
ու հյուրընկալության, հանրային կառավարման և բազմաթիվ այլ ոլորտ-
ներում թե' Հայաստանում և թե՛ արտերկրում:  

Վ. Բրյուսովի անվան պետական համալսարանում սովորելիս դուք 
կստանաք բազում հնարավորություններ ուսումնառելու և ձեռք բերելու 
փորձառություն արտասահմանյան  լավագույն համալսարաններում, 
քանի որ մենք համագործակցում ենք ավելի քան 30 երկրի շուրջ 120 բու-
հերի հետ՝ տարեցտարի ընդլայնելով կրթական, շարժունության ու փո-
խանակման համատեղ ծրագրերի, մասնագիտական վերապատրաս-
տումների, գիտաժողովների ու գիտահետազոտական աշխատանքների 
շրջանակները:  

Ուսումնառելով մեր համալսարանում՝ դուք մասնագիտանում եք արդի 
ժամանակներում առավել պահանջարկված մասնագիտություններով՝ 
ձեռք բերելով դասավանդվող երկու տասնյակից ավելի լեզուներից առն-
վազն երկու օտար լեզվի վարժ իմացություն:  

Մեր ամենօրյա աշխատանքով ջանում ենք ամրապնդել և զարգացնել 
բրյուսովյան այն ավանդույթները, որոնք տասնամյակների ընթացքում 
ձևավորվել ու նորացվել են կրթության ոլորտի լավագույն մասնագետնե-
րի կողմից:  

Կարինե Հարությունյան 
Ռեկտոր

ՀԱՊԱՎՈՒՄՆԵՐ 
 

ԱՊՀ Անկախ պետությունների համագործակցություն 
ԲՊՀ Վ. Բրյուսովի անվան պետական համալսարանն 
ԳՈՒԿ Գիտաուսումնական կենտրոն 
ԵԲԿՏ Եվրոպական բարձրագույն կրթական տարածք  
ԶԼՄ Զանգվածային լրատվության միջոցներ 
ԹՄՀՖ Թարգմանության և միջմշակութային հաղոր-

դակցման ֆակուլտետ 
ԿԳՄՍՆ Կրթության, գիտության, մշակույթի և սպորտի 

նախարարություն  
ԿՄՄՖ Կրթության և մասնագիտական մանկավարժու-

թյան ֆակուլտետ 
ԿՓԵՀ Կրեդիտների կուտակման և փոխանցման եվրո-

պական համակարգ 
ՀԿ Հասարակական կազմակերպություն 
ՀՀ Հայաստանի Հանրապետություն 
ՄԱԿ Միավորված ազգերի կազմակերպություն 
ՄՈԳ Միջին որակական գնահատական 
ՌՕԼՖ Ռուսաց և օտար լեզուների ֆակուլտետ 
ՍԳՍՖ Սոցիալական գիտությունների ու սերվիսի ֆա-

կուլտետ  
ՏՀՏ Տեղեկատվական ու հաղորդակցական տեխնոլո-

գիաներ 
 

  

http://cis.minsk.by/

ԲՈՎԱՆԴԱԿՈՒԹՅՈՒՆ 
 
 

Նախաբան       

պաշտպանություն 
XIV. Ֆինանսական վարչություն 
XV. Աշխատակազմի կառավարման և զարգացման վարչություն 

XIX. Ընդհանուր բաժին 
XX. Հանրային կապերի և լրատվության բաժին 
XXI. Բուժսպասարկում 

ՆԱԽԱԲԱՆ 
 

Վ. Բրյուսովի անվան պետական համալսարանը (այսուհետ՝ ԲՊՀ) 
անցել է կայացման, զարգացման և ճանաչման երկարամյա ուղի: 

Հիմնադրումից շուրջ ինը տասնամյակ անց ԲՊՀ-ն ազգային ու մի-
ջազգային հանրությանը ներկայանում է որպես լեզվաբանության, 
բանասիրության, կրթական գիտությունների և մանկավարժության, 
սոցիալական գիտությունների, զբոսաշրջության և սերվիսի ոլորտ-
ներում բարձրակարգ մասնագետներ պատրաստող, գիտական և 
նորարական գործունեություն իրականացնող, կրթական որակյալ 
ծառայություններ մատուցող գիտելիքահենք կրթօջախ:  

 
 
 
 
 
 

I. ԲՊՀ ԿԱՌԱՎԱՐՈՒՄԸ 
 

ԲՊՀ-ն կառավարվում է՝ Հայաստանի Հանրապետության (այսու-
հետ՝ ՀՀ) օրենսդրությանը և համալսարանի կանոնադրությանը 
համապատասխան: 

ԲՊՀ կառավարման մարմիններն են հոգաբարձուների խորհուր-
դը և ռեկտորը։ 
 

1) ԲՊՀ կառավարման բարձրագույն և հսկողություն իրակա-
նացնող մարմինը հոգաբարձուների խորհուրդն է, որը կազմ-
ված է 20 անդամից։ Հոգաբարձուների խորհրդի անդամների 
25%-ը համալսարանի դասախոսներն են, 25%-ը՝ ուսանողները, 

իսկ 50%-ը՝ ՀՀ Կառավարության և 
Կրթության, գիտության, մշակույթի 
և սպորտի նախարարության (այ-
սուհետ՝ ԿԳՄՍՆ) կողմից առա-
ջադրված անդամները: 
2022 թ.-ից ԲՊՀ հոգաբարձուների 
խորհրդի նախագահը ՀՀ փոխ-
վարչապետ Համբարձում Մաթևո-
սյանն է։  
Հոգաբարձուների խորհրդի կազմին 
կարող եք ծանոթանալ հետևյալ հղ-
մամբ՝  

https://brusov.am/website/documentation/files/e970592b.pdf։ 
 

2) ԲՊՀ գիտական խորհուրդը կոլեգիալ մարմին է, որը կազմա-
կերպում, պլանավորում և համակարգում է համալսարանի ուսում-
նամեթոդական և գիտահետազոտական գործունեությունը։ 
Գիտական խորհրդի նախագահը ի 
պաշտոնե համալսարանի ռեկտորն է։  
Գիտական խորհրդի անդամների 
25%-ը ուսանողներն են։  
                 

 
Գիտական խորհրդի կազմին կա-
րող եք ծանոթանալ հետևյալ հղ-
մամբ՝ 
https://brusov.am/hy/page_list/eplh_
gitkhorhrdi_kazmy/#sthash.5LFJ8A
P1.2xs4swJ4.dpbs:  
 

3) ԲՊՀ ռեկտորը ղեկավարում է 
ԲՊՀ ընթացիկ գործունեությունը։ 

https://brusov.am/website/documentation/files/e970592b.pdf
https://brusov.am/hy/page_list/eplh_gitkhorhrdi_kazmy/#sthash.5LFJ8AP1.2xs4swJ4.dpbs
https://brusov.am/hy/page_list/eplh_gitkhorhrdi_kazmy/#sthash.5LFJ8AP1.2xs4swJ4.dpbs
https://brusov.am/hy/page_list/eplh_gitkhorhrdi_kazmy/#sthash.5LFJ8AP1.2xs4swJ4.dpbs

II. ԲՊՀ ՖԱԿՈՒԼՏԵՏՆԵՐԸ ԵՎ ԱՄԲԻՈՆՆԵՐԸ 
 
Վ. Բրյուսովի անվան պետական համալսարանում գործում է 4 ֆա-
կուլտետ.  
• Թարգմանության և միջմշակութային հաղորդակցման (ԹՄՀ),  
• Կրթության և մասնագիտական մանկավարժության (ԿՄՄ), 
• Ռուսաց և օտար լեզուների (ՌՕԼ), 
• Սոցիալական գիտությունների և սերվիսի (ՍԳՍ):  

 
 
 
 

ԹԱՐԳՄԱՆՈՒԹՅԱՆ ԵՎ ՄԻՋՄՇԱԿՈՒԹԱՅԻՆ  
ՀԱՂՈՐԴԱԿՑՄԱՆ ՖԱԿՈՒԼՏԵՏ (ԹՄՀ) 

 
ԹՄՀ ֆակուլտետի գործունեությունն ուղղված է ուսանողների 

միջմշակութային և միջլեզվական հաղորդակցության ձևերի, մաս-
նավորապես՝ թարգմանական և հաղորդակցական հմտությունների 
ու կարողությունների զար-
գացմանը: Ֆակուլտետը 
պատրաստում է լեզվաբա-
նության ոլորտի՝ ժամանա-
կակից աշխարհում խիստ 
պահանջարկված բարձրո-
րակ մասնագետներ՝ տար-
բեր լեզուների թարգմա-
նիչներ և միջմշակութային 
հաղորդակցության մաս-
նագետներ: 

Առկա ուսուցմամբ բակալավրիատում ֆակուլտետն առաջար-
կում է՝ 
• «Թարգմանչական գործ» մասնագիտության կրթական 7 ծրա-
գիր հետևյալ լեզվազույգերով`  

 անգլերեն-հայերեն  
 ֆրանսերեն-հայերեն  
 գերմաներեն-հայերեն  
 իտալերեն-հայերեն  
 իսպաներեն-հայերեն  
 կորեերեն-հայերեն  
 չինարեն-հայերեն 

 
• «Միջմշակութային հաղորդակցություն» մասնագիտու-

թյան Անգլերեն, Գերմաներեն, Ֆրանսերեն կրթական ծրագրերը։ 
 

1) Առկա ուսուցմամբ մագիստրատուրայում ֆակուլտետն 
առաջարկում է՝ 

• «Թարգմանչական գործ» մասնագիտության կրթական 5 
ծրագիր հետևյալ լեզվազույգերով՝  

 անգլերեն-հայերեն  
 ֆրանսերեն-հայերեն  
 գերմաներեն-հայերեն  
 չինարեն-հայերեն  

 
• «Միջմշակութային հաղորդակցություն» մասնագիտու-

թյան Անգլերեն, Գերմաներեն, Ֆրանսերեն կրթական ծրագրերը, 
• «Համընթաց թարգմանություն» կրթական ծրագիրը։ 

2) Հեռակա ուսուցմամբ բակալավրիատում և մագիստրա-
տուրայում ֆակուլտետն առաջարկում է «Միջմշակութային հաղոր-
դակցություն» մասնագիտության Անգլերեն, Գերմաներեն, Ֆրանսե-
րեն կրթական ծրագրերը։ 

 
ԹՄՀ ֆակուլտետում, մասնագիտական լեզուներից բացի, որ-

պես 2-րդ օտար լեզու դասավանդվում են անգլերեն, ֆրանսերեն, 
գերմաներեն, իսպաներեն, իտալերեն, չինարեն, կորեերեն, հունա-
րեն, եբրայերեն, թուրքերեն, արաբերեն, պարսկերեն: Բոլոր ուսա-
նողները սովորում են նաև ռուսերեն: 

 
ԹՄՀ ֆակուլտետի կազմում ներառված են կառուցվածքային 

հետևյալ ստորաբաժանումները՝ 
• Անգլերենի հաղորդակցման և թարգմանության ամբիոնը,  
• Գերմաներենի ամբիոնը,  
• Ռոմանական լեզուների ամբիոնը,  
•   Ասիական լեզուների գիտաուսումնական կենտրոնը,  
• Հունարենի և հունական մշակույթի կենտրոնը, 
• Ֆրանկոֆոն հետազոտությունների միջհամալսարանական 

ակադեմիական նվաճումների կենտրոնը: 
 

Ֆակուլտետի կազմում գործում են նաև՝ 
• Արգենտինական մշակույթի կենտրոնը, 
• Կորեերենի և կորեական մշակույթի կենտրոն-լսարանը, 
• Հնդկերենի և հնդկական մշակույթի կենտրոն-լսարանը, 
• Չինարենի թարգմանչական լաբորատորիան, 
• Չինագիտության կենտրոնը, 
• Թարգմանչական լաբորատորիան,  
• Արաբերենի և արաբական մշակույթի կենտրոն-լսարանը, 

• Ֆրանց Վերֆելի անվան եբրայագիտության կենտրոն-լսա-
րանը, 

• Պարսկերենի և պարսկական մշակույթի կենտրոն-լսարանը, 
• Վրացերենի և վրացական մշակույթի կենտրոն-լսարանը: 

 
 
 
 

ԿՐԹՈՒԹՅԱՆ ԵՎ ՄԱՍՆԱԳԻՏԱԿԱՆ ՄԱՆԿԱՎԱՐԺՈՒԹՅԱՆ 
ՖԱԿՈՒԼՏԵՏ (ԿՄՄ) 

 
ԿՄՄ ֆակուլտետի գործունեությունն ուղղված է որակյալ, բանի-

մաց և հմուտ մանկավարժներ պատրաստելուն։  
 

1) Առկա ու հեռակա ուսուցմամբ բակալավրիատում ֆակուլ-
տետն առաջարկում է «Մասնագիտական մանկավարժություն» 
մասնագիտության հետևյալ կրթա-
կան ծրագրերը՝  

 
 Անգլերեն և գրականություն 
 Գերմաներեն և գրականություն 
 Ֆրանսերեն և գրականություն  
 Ռուսերեն և գրականություն  

 
 

2) Առկա ուսուցմամբ մագիստրատուրայում ֆակուլտետն 
առաջարկում է՝  

• «Մասնագիտական մանկավարժություն» մասնագիտու-
թյան՝ Անգլերեն և գրականություն, Գերմաներեն և գրականություն, 

Ֆրանսերեն և գրականություն, Ռուսերեն և գրականություն, Չինա-
րեն և գրականություն կրթական ծրագրերը,  

• «Կառավարում» մասնագիտության՝ Հանրային կառավա-
րում կրթական ծրագիրը, 

• «Կրթական գիտություններ» մասնագիտության՝ Կրթու-
թյան գնահատում և թեստավորում կրթական ծրագիրը։  

 
3) Հեռակա ուսուցմամբ մագիստրատուրայում ֆակուլտետն 

առաջարկում է՝ 
• Մասնագիտական մանկավարժություն» մասնագիտու-

թյան՝  
 Անգլերեն և գրականություն,  
 Գերմաներեն և գրականություն,  
 Ֆրանսերեն և գրականություն,  
 Ռուսերեն և գրականություն,  
 Չինարեն և գրականություն կրթական ծրագրերը,   

 
• «Կառավարում» մասնագիտության՝ Հանրային կառավա-

րում կրթական ծրագիրը: 
 
Բակալավրիատի 2-րդ կուրսից ֆակուլտետի ուսանողները, բա-

ցի մասնագիտական օտար լեզվից, ուսումնասիրում են մեկ այլ օ-
տար լեզու՝ ընտրություն կատարելով հետևյալ լեզուների միջև՝ իս-
պաներեն, գերմաներեն, ֆրանսերեն, ռուսերեն, չինարեն: 

Օտար լեզվի մանկավարժ կարող են դառնալ նաև «Լեզվաբա-
նություն», «Թարգմանչական գործ» և «Օտար լեզու և գրականու-
թյուն» մասնագիտությունների՝ համապատասխան լեզուների կրթա-
կան ծրագրերով սովորող բակալավրիատի այն ուսանողները, 

որոնք ուսման 4 տարիների ընթացքում կմասնակցեն մանկավար-
ժական կրթության լրացուցիչ դասընթացներին՝ հավաքելով 30 կրե-
դիտ։ Դրանք հաջողությամբ ավարտելու դեպքում նրանք իրենց հիմ-
նական որակավորման հետ կստանան «Մանկավարժի» որակավո-
րում՝ հնարավորություն ստանալով աշխատելու նաև որպես ուսու-
ցիչ։  

 
 

ԿՄՄ ֆակուլտետի կազմում ներառված են կառուցվածքային 
հետևյալ միավորները՝  

• Լեզվաբանության և հաղորդակցման տեսության ամբիոնը, 
• Կրթության կառավարման և պլանավորման ամբիոնը, 
• Մանկավարժության և լեզուների դասավանդման մեթոդի-

կայի ամբիոնը: 
 
 
 
 

ՌՈՒՍԱՑ ԵՎ ՕՏԱՐ ԼԵԶՈՒՆԵՐԻ ՖԱԿՈՒԼՏԵՏ 
 

ՌՕԼ ֆակուլտետի գործունեությունն ուղղված է ռուսաց և 
օտար լեզուների բարձրորակ մասնագետների՝ լեզվաբանների, բա-
նասերների, այդ թվում՝ երկլեզու և եռալեզու թարգմանիչների և 
միջմշակութային հաղորդակցության մասնագետների պատրաստ-
մանը:  

Ֆակուլտետն ուսանողներին առաջարկում է օտար լեզուների 
հարուստ ընտրանի: Առաջարկվող լեզուներն են՝ ռուսերեն, անգլե-
րեն, ֆրանսերեն, գերմաներեն, իտալերեն, իսպաներեն, հունարեն, 

լեհերեն, բուլղարերեն, վրացերեն, եբրայերեն, պարսկերեն, արաբե-
րեն, թուրքերեն, չինարեն, կորեերեն։ 

 
1) Առկա ուսուցմամբ բակալավրիատում ֆակուլտետն առա-

ջարկում է՝  
• «Լեզվաբանություն» մասնագիտության՝ Ռուսաց լեզու, Անգլե-

րեն, Ֆրանսերեն, Գերմաներեն, Իտալերեն կրթական ծրագրերը,  
• «Օտար լեզու և գրականություն» մասնագիտության Ռուսաց լե-

զու և գրականու-
թյուն կրթական 
ծրագիրը,  

•  «Միջմշակութա-
յին հաղորդակցու-
թյուն» մասնագի-
տության՝ Ռուսաց 
լեզու ծրագիրը, 

 
• «Թարգման-

չական գործ» մասնագիտության Ռուսերեն-հայերեն և Ռու-
սերեն-անգլերեն-հայերեն կրթական ծրագրերը:  

«Լեզվաբանություն» մասնագիտության ուսանողներին, հիմնա-
կան մասնագիտական լեզվից բացի, ուսուցանվում է ևս 2 օտար լե-
զու: 

 
2) Առկա ուսուցմամբ մագիստրատուրայում ֆակուլտետը 

պատրաստում է լեզվաբանական, գրականագիտական, մշակու-
թային և հաղորդակցական գիտելիքներով ու կարողություններով 
մասնագետներ՝ առաջարկելով՝  

• «Լեզվաբանություն» մասնագիտության՝ Ռուսաց լեզու, 
Անգլերեն, Ֆրանսերեն, Գերմաներեն, Իտալերեն կրթական 
ծրագրերը,  

• «Օտար լեզու և գրականություն» մասնագիտության՝ Ռու-
սերեն, Անգլերեն, Ֆրանսերեն կրթական ծրագրերը, 

• «Միջմշակութային հաղորդակցություն» մասնագիտու-
թյան՝ Ռուսաց լեզու կրթական ծրագիրը,  

• «Թարգմանչական գործ» մասնագիտության Ռուսերեն-
անգլերեն-հայերեն կրթական ծրագիրը, 

• «Կիրառական լեզվաբանություն» մասնագիտության՝ -
Լեզվաբանություն և ՏՀՏ միջոլորտային կրթական ծրագի-
րը, որը ուսանողներին տալիս է գիտելիքներ և հմտություն-
ներ՝ լեզվաբանության և ՏՀՏ ոլորտների միահյուսմամբ՝ 
ստեղծելով աշխատանքի առավել լայն հնարավորություն-
ներ: 

 

Նշենք նաև, որ «Օտար լեզու և գրականություն» մասնագիտու-
թյան Ֆրանսերեն ծրագրի շրջանակներում Ֆրանսիայի Սորբոն հա-
մալսարանի հետ ֆակուլտետը պատրաստում է հրատարակչական 
գործի և գրականագիտության մասնագետներ։   

 
 

3) Հեռակա ուսուցմամբ բակալավրիատում ֆակուլտետն 
առաջարկում է՝ 

• «Լեզվաբանություն» մասնագիտության Ռուսաց լեզու, 
Անգլերեն, Ֆրանսերեն, Գերմաներեն, Իտալերեն կրթական 
ծրագրերը,  

• «Օտար լեզու և գրականություն» մասնագիտության՝ Ռու-
սաց լեզու և գրականություն կրթական ծրագիրը, 

• «Միջմշակութային հաղորդակցություն» մասնագիտու-
թյան Ռուսերեն կրթական ծրագիրը։  

 
4) Հեռակա ուսուցմամբ մագիստրատուրայում ֆակուլտետն 

առաջարկում է «Կիրառական լեզվաբանություն» մասնագիտու-
թյան՝ Լեզվաբանություն և ՏՀՏ կրթական ծրագիրը: 

 
ՌՕԼ ֆակուլտետի կազմում ներառված են կառուցված-

քային հետևյալ ստորաբաժանումները՝  
• Անգլերենի ամբիոնը, 
• Համաշխարհային գրականության և մշակույթի ամբիոնը,  
• Ռուսաց և սլավոնական լեզուների ամբիոնը, 
• Ռուսաց լեզվի և մշակույթի կենտրոնը: 

 
 
 

Ֆակուլտետի կազմում գործում են նաև՝ 
 
• Ադամ Միցկևիչի անվան լեհերենի և լեհական մշակույթի 

կենտրոնը, 
• Բուլղարերենի և բուլղարական մշակույթի կենտրոնը-լսա-

րանը, 
• Գևորգ և Գոհար Վարդանյանների անվան լսարանը: 

ՍՈՑԻԱԼԱԿԱՆ ԳԻՏՈՒԹՅՈՒՆՆԵՐԻ ԵՎ ՍԵՐՎԻՍԻ ՖԱԿՈՒԼՏԵՏ  
 

ՍԳՍ ֆակուլտետի գործունեությունն ուղղված է սոցիալական 
գիտությունների, սերվիսի, զբոսաշրջության, հյուրընկալության, 
լրագրության և հասարա-
կայնության հետ կապերի 
ոլորտների՝ արդի հասա-
րակական պահանջներին 
համապատասխան, մր-
ցունակ մասնագետների 
պատրաստմանը։ 

 
1) Առկա ուսուցմամբ բակալավրիատում ֆակուլտետն առա-

ջարկում է հետևյալ մասնագիտությունները և կրթական ծրագրերը՝ 
• Քաղաքագիտություն, 
• Լրագրություն, 
• Սերվիս, 
• Զբոսաշրջություն, 
• Հասարակայնության հետ կապեր:  

• Հեռակա ուսուցմամբ բակալավրիատում ֆակուլտետն 
առաջարկում է հետևյալ մասնագիտությունները և կրթական ծրագ-
րերը՝ 

• Լրագրություն,  
• Սերվիս,  
• Զբոսաշրջություն,  
• Հասարակայնության հետ կապեր։  

2) Առկա ուսուցմամբ մագիստրատուրայում ֆակուլտետն 
առաջարկում է հետևյալ մասնագիտությունները և կրթական ծրագ-
րերը՝ 

• Քաղաքագիտություն,  
• Եվրոպագիտություն, 
• Միջազգային հարաբերություններ, 
• Լրագրություն,  
• Հասարակայնության հետ կապեր, 
• Հյուրընկալության կառավարում, 
• Սերվիս,  
• Զբոսաշրջություն: 

 
3) Հեռակա ուսուցմամբ մագիստրատուրայում ֆակուլտետն 

առաջարկում է հետևյալ մասնագիտությունները և կրթական ծրագ-
րերը՝ 

• Լրագրություն, 
• Հասարակայնության հետ կապեր, 
• Սերվիս,  
• Զբոսաշրջություն,  
• Հյուրընկալության կառավարում։ 

 
ՍԳՍ ֆակուլտետի կազմում ներառված են կառուցվածքային 

հետևյալ միավորները՝  
• ՅՈՒՆԵՍԿՕ-ի մարդու իրավունքների, ժողովրդավարության 

և քաղաքագիտության ամբիոնը,  
• Փիլիսոփայության և պատմության ամբիոնը,  
• Սերվիսի և զբոսաշրջության ամբիոնը, 
• Ֆիզիկական կուլտուրայի և քաղաքացիական պաշտպանու-

թյան ամբիոնը, 

• Լրագրության գիտաուսումնական կենտրոնը, 
• Հանրային հաղորդակցման տեխնոլոգիաների գիտաուսում-

նական կենտրոնը,  
• Միջգիտակարգային ուսումնասիրությունների կենտրոնը, 
• Հեռանկարային ուսումնասիրությունների և նախաձեռնու-

թյունների կենտրոնը: 
 
 

ԲՊՀ ֆակուլտետների, ամբիոնների, գիտաուսումնական կենտրոն-
ների (ԳՈՒԿ) և մասնագիտությունների կրթական ծրագրերի մասին 
հավելյալ տեղեկություններ կարող եք ստանալ՝ ԲՊՀ կայքի 
(https://brusov.am/) գլխավոր էջից անցում կատարելով համապա-
տասխան էջերին։ 

https://brusov.am/

ԿԵՆՏՐՈՆՆԵՐ, ԼԱԲՈՐԱՏՈՐԻԱՆԵՐ, ԼՍԱՐԱՆՆԵՐ, ԿԱԲԻՆԵՏ-
ՆԵՐ, ՍՐԱՀՆԵՐ ԵՎ ԴԱՀԼԻՃՆԵՐ 

 
ԲՊՀ-ում գործող լեզվամշակութային գիտաուսումնական կենտ-

րոնների ու լսարանների միջոցով ուսանողներին փոխանցվում են 
նաև հիմնարար գիտելիքներ ուսումնասիրվող լեզվի և լեզվակիր 
երկրների մշակութային ու գրական արժեքների, ազգային ավան-
դույթների, աշխարհաքաղաքական առանձնահատկությունների, 
ժողովրդագրության, ինչպես նաև տնտեսության տարբեր ճյուղերի 
և այլիրողությունների վերաբերյալ:  

Համալսարանի թարգմանչական, համընթաց թարգմանության, 
չինագիտության, լինգաֆոնային և համակարգչային կաբինետները, 
ինչպես նաև անհրաժեշտ սարքավորումներով ու գույքով հագեցված 
լսարանները հնարավորություն են տալիս զարգացնելու ուսանողնե-
րի բանավոր ու գրավոր հաղորդակցության, համակարգչային և 
մասնագիտական ու ընդհա-
նուր այլ հմտություններն ու 
կարողությունները։ Գիտա-
կրթական, մշակութային և 
այլ միջոցառումների իրա-
կանացման համար ԲՊՀ-ն 
ունի տեխնոլոգիապես հա-
գեցած և կահավորված մեծ 
դահլիճ և գիտակրթական միջոցառումների սրահ (փոքր դահլիճ)։  

Հաճախ միջոցառումների անցկացման վայր է ծառայում նաև 
համալսարանի հարմարավետ և ընդարձակ բակը։  

ԲՊՀ-ում իր գործունեությունն է մեկնարկել նաև լեզվական և 
կրթական տեխնոլոգիաների ՀայԼինգվոՏեք գերազանցության 

կենտրոնը, որի նպատակն է հումանիտար, սոցիալական, կրթա-
կան, հասարակական գիտությունների, տեղեկատվական և հաղոր-
դակցական տեխնոլոգիաների (այսուհետ՝ ՏՀՏ) միջգիտակարգային 
ոլորտներում գիտահետազոտական և նորարարական աշխատանք-
ների իրականացումը՝ նպաստելով տեխնոլոգիահենք  կրթության 
զարգացմանը և կրթություն-հետազոտություն-նորարարություն-բիզ-
նես կապի խթանմանը։ Կենտրոնն արդեն նորարարական մշակում-
ներ և հետազոտություններ է իրականացում թվային միջավայրում և 
ծրագրակազմերում հայերենի լիարժեք կիրառականության զար-
գացման, հայերենի իմացության մակարդակի գնահատման գործի-
քակազմի կիրառման, հայկական մշակույթի թվայնացման և այլ ուղ-
ղություններով: Կենտրոնի աշխատանքներում ներգրավվել են նաև 
ԲՊՀ ասպիրանտներ ու հայցորդներ։ Նախատեսվում է աստիճա-
նաբար ընդլայնել ուսանողների ընդգրկվածությունը կենտրոնի աշ-
խատանքներում՝ ներառելով մագիստրատուրայի և բակալավրիա-
տի ուսանողներին և ապահովելով նրանց ուսումնառության և հե-
տազոտական գործունեության փոխկապակցվածությունը։  

Միջոլորտային հետազոտությունների խթանման ուղղությամբ 
է իր գործունեությունը ծավալում նաև համալսարանի «Միջգիտա-
կարգային հետազոտությունների կենտրոնը»։ 

III. ՈՒՍՈՒՄՆԱԿԱՆ ԳՈՐԾԸՆԹԱՑ 
 

 
ԿՐԵԴԻՏԱՅԻՆ ՀԱՄԱԿԱՐԳ 

ԲՊՀ-ում ուսումնական գործընթացը կազմակերպվում է կրեդի-
տային համակարգով՝ կրեդիտների կուտակման և փոխանցման 
եվրոպական համակարգին (ԿՓԵՀ (ECTS)) համապատասխան:  

ԿՓԵՀ-ը Եվրոպական բարձրագույն կրթական տարածքում 
(ԵԲԿՏ /EHEA/) կիրառվող ակադեմիական կրեդիտների հաշվարկ-
ման, կուտակման և փոխանցման համակարգ է, որն ապահովում է 
կրեդիտների համադրելիությունը, փոխանցելիությունը և դյուրաց-
նում է ուսանողների շարժունությունը: Այն նպատակաուղղված է կր-
թական ծրագրերի ու դասընթացների թափանցիկության ապահով-
մանը: 

Ակադեմիական կրեդիտը դասընթացի նկարագրով սահման-
ված ուսումնառության վերջնարդյունքների ձեռքբերման համար 
ուսանողի ուսումնական բեռնվածության չափման պայմանական 
միավոր է: 

ՀՀ օրենսդրության և ԲՊՀ իրավական ակտերի համաձայն՝  
• բակալավրի որակավորում շնորհող կրթական ծրագրերի բեռն-

վածությունը ոչ պակաս, քան 180 և ոչ ավելի, քան 240 ակադե-
միական կրեդիտ է.  

• առկա ուսուցմամբ բակալավրի կրթական ծրագրի տևողու-
թյունը 3-4 տարի է (6-8 կիսամյակ), իսկ հեռակա ուսուցմամբ 
բակալավրի կրթական ծրագրինը՝ 4-5 տարի (8-10 կիսամյակ).  

• մագիստրոսի որակավորում շնորհող կրթական ծրագրերի 
բեռնվածությունը ոչ պակաս, քան 60 և ոչ ավելի, քան 120 ակա-
դեմիական կրեդիտ է. 

• առկա ուսուցմամբ մագիստրոսի կրթական ծրագրի տևողու-
թյունը 1-2 տարի է (2-4 կիսամյակ), իսկ հեռակա ուսուցմամբ 
մագիստրոսի կրթական ծրագրինը՝ 2-2,5 տարի (4-5 կիսա-
մյակ). 

• ասպիրանտական ծրագրերի բեռնվածությունը 180 ակադեմի-
ական կրեդիտ է, իսկ ուսուցման տևողությունը առնվազն 3 տա-
րի է. 

• առկա ուսուցմամբ բակալավրի և մագիստրոսի կրթական 
ծրագրերում ուսանողի տարեկան ուսումնական բեռնվածությու-
նը 60 ակադեմիական կրեդիտ է, որը համարժեք է 1800 ժամի, 
hեռակա ուսուցման դեպքում՝ 48 ակադեմիական կրեդիտ, որը 
համարժեք է 1440 ժամի.  

• ուսանողի շաբաթական ուսումնական լրիվ բեռնվածության 
առավելագույն չափը 45 ժամ է, որը համարժեք է 1,5 ակադեմի-
ական կրեդիտի. 

• կրեդիտներ են սահմանվում կրթական ծրագրի` գնահատման 
ենթակա բոլոր բաղադրիչների համար` դասընթացների, պրակ-
տիկաների, ավարտական աշխատանքի և այլն.  

• կրթական ծրագրում ներառված յուրաքանչյուր դասընթացին 
շնորհվում է ակադեմիական որոշակի կրեդիտ՝ կախված դասըն-
թացի ծավալից. 

• ԲՊՀ-ում ուսումնական պարապմունքներն անցկացվում են՝ ըստ 
գիտական խորհրդի կողմից հաստատված ուսումնական պլան-
ների:  
 

ՈՒՇԱԴՐՈՒԹՅՈՒՆ 
Ներկայումս ԲՊՀ-ի առկա ուսուցմամբ բակալավրական բո-

լոր կրթական ծրագրերն ունեն 4 տարի տևողություն, իսկ հեռա-
կա ուսուցմամբ ծրագրերը՝ 5 տարի:  

Առկա ուսուցմամբ մագիստրոսական ծրագրերն ունեն 1,5 կամ 2 
տարի տևողություն, իսկ հեռակա ուսոցմամբ ծրագրերը՝ 2,5 տարի: 

Կիսամյակը, ուսումնական տարին կամ ուսումնառության լրիվ 
ծրագիրը հաջողությամբ ավարտելու համար ուսանողը պետք է վաս-
տակի կրթական ծրագրով սահմանված կրեդիտների անհրաժեշտ 
քանակը:  

 

Ուսանողի գնահատման համակարգ 
• Կրեդիտային համակարգի պահանջներին համապատասխան` 

ԲՊՀ-ում կիրառվում է ուսանողների գնահատման բազմագոր-
ծոն համակարգ: 

• Որոշակի դասընթացից և կրթական ծրագրի այլ բաղադրիչից 
ուսանողի ամփոփ գնահատականը կիսամյակի ընթացքում 
ձևավորվում է մի շարք գործոնների հիման վրա: Մասնավորա-
պես՝ հաշվարկվում է գնահատման տարբեր բաղադրիչներից 
ստացած ամփոփ միավորը` հաշվի առնելով նաև ուսանողի հա-
ճախումները, ընթացիկ ակտիվությունը և անհատական աշխա-
տանքը:  

• Գնահատման համար կիրառվում է 100 միավորանոց սանդղակ. 
անցողիկ շեմը համարվում է 60-ը: 

• Ուսանողի գնահատականը տվյալ դասընթացից կամ կրթական 
ծրագրի այլ բաղադրիչից գրանցվում է նրա ստացած միավորով` 
100 միավորային սանդղակով (վարկանիշային գնահատական), 
միջին որակական գնահատականով՝ ՄՈԳ-ով (թվային գնահա-
տական) և տառային գնահատականով:  

• Յուրաքանչյուր կիսամյակի ավարտին ուսանողի ՄՈԳ-ը հաշ-
վարկվում է՝ բոլոր դասընթացներից և տվյալ կիսամյակում նե-
րառված կրթական ծրագրի այլ բաղադրիչներից ունեցած գնա-
հատականների հիման վրա:  

• Ուսանողի վերջնական ՄՈԳ-ը հաշվարկվում է նաև կրթական 
ծրագրով ուսումնառության ավարտին:  

• Ըստ անհրաժեշտության՝ ուսանողի ՄՈԳ-ը հաշվարկվում է նաև 
ուսումնառության ցանկացած ժամանակահատվածի համար: 

 

Գնահատման գործընթացը մանրամասնորեն ներկայացված է ԲՊՀ-
ի «Բակալավրիատի և մագիստրատուրայի ուսանողների գիտելիք-
ների, կարողությունների և հմտությունների ստուգման և գնահատ-
ման կարգ»-ում, որին կարող եք ծանոթանալ հետևյալ հղմամբ՝  
https://brusov.am/website/documentation/files/56176503.pdf: 
 

Կամընտրական դասընթացներ 
ԲՊՀ-ի բոլոր կրթական ծրագրերում ներառված են կամընտրա-

կան դասընթացներ, որոնք հնարավորություն են տալիս ուսանողնե-
րին իրենց նախասիրությամբ ընտրել առաջարկվող դասընթացնե-
րից որևէ մեկը:  
Կամընտրական դասընթացների ընտրության համար անհրաժեշտ 
է դիմել համապատասխան ֆակուլտետի դեկանատ:  

 

Դասապրոցեսի կազմակերպում 
ԲՊՀ-ում՝ 

• տվյալ օրվա դասերի ցանկը, յուրաքանչյուր դասի սկիզբը և 
ավարտը սահմանվում է դասացուցակով, 

• դասացուցակները կազմվում են յուրաքանչյուր կիսամյակ՝ ըստ 
ֆակուլտետների, 

• դասացուցակները հրապարակվում են ԲՊՀ կայքում և փակցվում 
համապատասխան ֆակուլտետի հայտարարությունների տախ-
տակին, 

• 1 դասի տևողությունը 80 րոպե է (երկու ակադեմիական ժամ՝ յու-
րաքանչյուրը 40 րոպե տևողությամբ), 

https://brusov.am/website/documentation/files/56176503.pdf

• դասերի միջև սահմանված է ընդմիջում` 5 րոպե տևողությամբ՝ 
բացառությամբ 2-րդ և 3-րդ դասերի, որոնց միջև սահմանված է 
ընդմիջում՝ 20 րոպե տևողությամբ,  

• դասերի մեկնարկի և ավարտի մասին ուսանողները տեղեկաց-
վում են զանգային ազդանշանով, 

• յուրաքանչյուր խմբի ուսանողներից ընտրվում է ավագ, որը ապա-
հովում է ֆակուլտետի դեկանատի և խմբի ուսանողների միջև տե-
ղեկատվության երկկողմանի փոխանակումը: 

IV. ՄԱՍՆԱԳԻՏՈՒԹՅՈՒՆՆԵՐԻ ԿՐԹԱԿԱՆ ՆՈՐ ԾՐԱԳՐԵՐ 
 

2022-2023 և 2023-2024 ուսումնական տարիներից սկսած՝ 
ԲՊՀ-ում կմեկնարկեն աշխատաշուկայում խիստ պահանջարկված 
մի շարք կրթական նոր ծրագրեր, այդ թվում՝  

• «Համընթաց թարգմանություն» մագիստրոսական կրթա-
կան ծրագիրը, որը կպատրաստի զուգահեռ և հաջորդական 
բանավոր թարգմանություններ կատարող մասնագետներ, 

• «Հյուրընկալության կառավարում» մագիստրոսական կր-
թական ծրագիրը, որը կպատրաստի սերվիսի, հյուրընկալու-
թյան և զբոսաշրջության ոլորտների խորիմաց և հմուտ կա-
ռավարիչներ, 

• «Հաշվողական լեզվաբանություն» միջոլորտային բակա-
լավրական կրթական ծրագիրը, որը կիրականացվի Հայաս-
տանի ազգային պոլիտխնիկական համալսարանի հետ և 
կպատրաստի արհեստական բանականության մասնագետ-
ներ լեզվաբանության ոլորտում։  

• «Մասնագիտական մանկավարժություն» մասնագիտության 
«Չինարեն և գրականություն», «Անգլերեն, գերմաներեն և 
գրականություն», «Անգլերեն, ֆրանսերեն և գրականու-
թյուն», «Անգլերեն, ռուսերեն և գրականություն», «Ռուսերեն, 
գերմաներեն և գրականություն», «Ռուսերեն, ֆրանսերեն և 
գրականություն» բակալավրական կրթական ծրագրերը թույլ 
կտան պատրաստել միաժամանակ 2 օտար լեզվի ուսուցիչ: 

ԲՊՀ-ն մեկնարկում է նաև օտար լեզուներով (անգլերեն և ռու-
սերեն) ուսուցման կազմակերպումը՝ «Զբոսաշրջություն», «Միջմ-
շակութային հաղորդակցություն», «Հյուրընկալության կառավա-
րում» կրթական ծրագրերով, որոնց համար 2022 թ.-ին ստացել է 
թույլտվություն։

ՈՒՍՈՒՄՆԱԿԱՆ ԲԱԺԻՆ 

 
Ուսումնական բաժինը ֆակուլտետների դեկանատների, ամբի-

ոնների և ԳՈՒԿ-երի հետ պլանավորում և համակարգում է ԲՊՀ-ի 
ուսումնական գործընթացի կազմակերպումը, ինչպես նաև իրակա-
նացում է դրա մշտադիտարկումը, վերահսկումը և արդյունավետու-
թյան գնահատումը: Բաժինը ներկայացնում է առաջարկներ ուսում-
նական գործընթացի բարելավման ուղղությամբ՝ հիմնված մշտադի-
տարկումների ու գնահատման արդյունքների վրա:  

Ուսումնական բաժինը կազմակերպում, համակարգում և վե-
րահսկում է նաև մասնագիտությունների կրթական ծրագրերի, դա-
սընթացների նկարագրերի և ուսումնական պլանների մշակման և 
վերանայման, դասախոսական կազմի տարեկան բեռնվածություն-
ների կազմման, դասացուցակների պատրաստման, կիսամյակային 
քննությունների և ամփոփիչ ատեստավորման անցկացման, մա-
գիստրատուրայի և ասպիրանտուրայի ընդունելության և ուսումնա-
կան գործընթացի հետ կապված այլ գործընթացներ: 

Ուսումնական բաժինն իրականացնում է նաև ԲՊՀ ուսանողնե-
րին և շրջանավարտներին տրվող ակադեմիական տեղեկանքների, 
ուսումնական գործընթացի հետ կապված այլ փաստաթղթերի 
պատրաստման և տրամադրման գործառույթները: 

Ուսումնական բաժին կարող եք դիմել ուսումնառությանն առնչ-
վող խնդիրներով, ակադեմիական տեղեկանքների և ուսումնական 
գործընթացի հետ կապված այլ փաստաթղթերի պատրաստման և 
տրամադրման հարցերով: 

Ուսումնական բաժնի գործառույթների մասին լրացուցիչ տեղե-
կություններ կարող եք ստանալ հետևյալ հղմամբ՝  
https://brusov.am/hy/page_list/usumnakan_bazhin/#sthash.772KqfPd.
W520R8sh.dpbs:

https://brusov.am/hy/page_list/usumnakan_bazhin/#sthash.772KqfPd.W520R8sh.dpbs
https://brusov.am/hy/page_list/usumnakan_bazhin/#sthash.772KqfPd.W520R8sh.dpbs

V. ԳԻՏՈՒԹՅԱՆ ԲԱԺԻՆ  
 

ԲՊՀ ռազմավարական զարգացման կարևոր ուղղություններից 
է համալսարանի գիտահետազոտական գործունեության կայուն 
զարգացումը՝ հետազոտությունների խթանման նոր մեխանիզմների 
ներդրմամբ:  

Համալսարանը խրախուսում է սովորողների (ասպիրանտներ և 
հայցորդներ) հետազոտական հետաքրքրությունները՝ արդյունավե-
տորեն օգտագործելով իր ակադեմիական ներուժը, սատարում երի-
տասարդ գիտնականնների և սովորողների հետազոտական և նորա-
րարական գաղափարները։ 

 
Գիտության բաժնի նպատակն է ԲՊՀ գիտահետազոտական 

գործունեության կազմակերպումն ու իրականացումը՝ համալսարանի 
գիտական ներուժի զարգացման համար անհրաժեշտ պայմանների 
ապահովմամբ։  

Գիտության բաժնի հիմնական գործառույթներից են՝ հետբուհա-
կան կրթության կազմակերպումը, այդ թվում՝ հետբուհական կրթու-
թյուն ստացողների գիտակրթական աշխատանքների համակարգու-

մը, գիտական կադրերի պատրաստումը, երիտասարդ գիտնական-
ների ինքնուրույն հետազոտական գործունեության խրախուսումը և 
նրանց գիտական արդյունքների հրատարակման հարցերում օժան-
դակության ցուցաբերումը, հետազոտական ծրագրերում սովորողնե-
րի ներգրավումը, ինչպես նաև Ուսանողական գիտական ընկերու-
թյան ձևավավորման ուղղությամբ աշխատանքների կազմակերպու-
մը և համակարգումը:  

ԲՊՀ գիտության բաժինը կազմակերպում է հետազոտական թե-
մաների ներբուհական դրամաշնորհային մրցույթներ՝ ապահովելով 
հետազոտական խմբերում համալսարանի սովորողների և ուսանող-
ների ներգրավումը, ինչը նպաստում է նրանց հետազոտական կա-
րողությունների և հմտությունների զարգացմանը և ընձեռում հնա-
րավորություններ՝ փորձառու մասնագետների համահեղինակու-
թյամբ գիտական հոդվածներ պատրաստելու:  

 
Գիտության բաժին կարող եք դիմել ասպիրատուրայի և հայցոր-

դության, ԲՊՀ հետազոտական ծրագրերում մասնակցելու, նորա-
րարական գաղափարներ ու առաջարկներ ներկայացնելու և նմա-
նատիպ այլ հարցերով:  

ԲՊՀ հետբուհական կրթության պայմաններին մանրամասն կա-
րող եք ծանոթանալ հետևյալ հղմամբ՝ 
https://brusov.am/hy/cooperation_list/hetbuhakan_krtutyun/։  

Գիտության բաժնի գործառույթների մասին լրացուցիչ տեղեկու-
թյուններ կարող եք ստանալ հետևյալ հղմամբ՝ 
https://brusov.am/hy/page_list/gitutyan_bazhin/#sthash.d8E5DtWN.m
Wvj3GJd.dpbs:  

https://brusov.am/hy/cooperation_list/hetbuhakan_krtutyun/
https://brusov.am/hy/page_list/gitutyan_bazhin/#sthash.d8E5DtWN.mWvj3GJd.dpbs
https://brusov.am/hy/page_list/gitutyan_bazhin/#sthash.d8E5DtWN.mWvj3GJd.dpbs

VI.  ԱՐՏԱՔԻՆ ԿԱՊԵՐԻ ԵՎ ՄԻՋԱԶԳԱՅԻՆ 
ՀԱՄԱԳՈՐԾԱԿՑՈՒԹՅԱՆ ԲԱԺԻՆ  

 
ԲՊՀ միջազգայնացմանն ուղղված գործունեությունը համակար-

գում է Արտաքին կապերի և միջազգային համագործակցության 
վարչությունը։  

Միջազգայնացումը ԲՊՀ ռազմավարական առաջնահերթու-
թյուններից է և ուղղված ուսանողների և աշխատակազմի միջազ-
գային շարժունության խթանմանը, գործընկերային համագործակ-
ցության ընդլայնմանն ու համալսարանում միջմշակութային ու միջ-
լեզվական միջավայրի ստեղծմանը:  

ԲՊՀ-ն ավելի քան 30 երկրների շուրջ 120 համալսարանների 
հետ ունի համագործակցության պայմանագրեր, համաձայնագրեր և 
հուշագրեր, անդամակցում է բարձրագույն կրթության և հետազո-
տության ոլորտի կազմակերպությունների միջազգային 9 ցանցի, 
այդ թվում՝ ԱՊՀ ցանցային համալսարանին, Ֆրանկոֆոնիայի հա-
մալսարանական գործակալությանը և Եվրոպական համալսարանա-
կան ասոցիացիային, որը ներառում է ավելի քան 850 համալսարան:  

Չորս առաջատար համալսարանների՝ ԱՊՀ ցանցային, Սորբո-
նի, Հալլե Վիթենբերգի Մարթին Լյութերի և Դալիանի օտար լեզու-
ների համալսարանների հետ ԲՊՀ-ն իրականացնում է կրթական 
ծրագրեր՝ շնորհելով համատեղ դիպլոմներ: 

ԲՊՀ-ն ակտիվորեն մասնակցում է նաև Եվրամիության «Էրազ-
մուս+» կարողությունների զարգացման և միջազգային կրեդիտային 
շարժունության ծրագրերին՝ ամեն տարի ընդլայնելով համագործակ-
ցության շրջանակները և իր ուսանողների, դասախոսական և վար-
չական կազմի աշխատողների համար ստեղծելով նորանոր հնարա-
վորություններ՝  ուսումնառելու,  անցնելու  պրակտիկա,  աշխատելու, 

դասավանդելու կամ վերապատրաստվելու գործընկեր համալսա-
րաններում:  

ԲՊՀ-ն նաև հետևողական աշխատանք է տանում մի շարք երկր-
ներում հայերենի ուսուցման և հայ մշակույթի տարածման ուղղու-
թյամբ՝ համագործակցելով տարբեր համալսարաններում գործող 
հայագիտական ամբիոնների և կենտրոնների հետ (Մոսկվայի պե-
տական լեզվաբանական, Բուխարեստի, Արգենտինայի Ռոսարիոյի 

ազգային, Չինաստանի Դալիանի օտար լեզուների համալսարաննե-
րի և Փարիզի Արևելյան լեզուների ինստիտուտի հայագիտական 
կենտրոններ, Հալլե Վիթենբերգի Մարտին Լյութերի անվան համալ-
սարանի «Մեսրոպ» հայագիտական կենտրոն): Համալսարանի դա-
սախոսները երկարաժամկետ գործուղվում են՝ դասավանդելու այդ 
համալսարաններում:  

Օտար լեզուների դասավանդման ավանդույթները նպաստել են 
նաև մի շարք օտար լեզուների, մասնավորապես՝ գերմաներենի 

(ÖSD), իտալերենի (CELI), իսպաներենի (CELU), հունարենի 
(Ellinomatheia), չինարենի (HSK, HSKK), կորեերենի (TOPIK) միջազ-
գային քննությունների անցկացմանը, որի մենաշնորհը Հայաստա-
նում վերապահված է ԲՊՀ-ին: 

ԲՊՀ-ում դասավանդում են 1 տասնյակից ավելի օտարերկրացի 
լեզվակիր դասախոսներ, սովորում հարյուրից ավելի օտարերկրացի 
և սփյուռքահայ ուսանողներ։  

Տարեցտարի ավելանում է արտասահմանյան գործընկեր բուհե-
րից շարժունության ծրագրերով ԲՊՀ այցելող ուսանողների, դասա-
խոսների և այլ աշխատողների թիվը, որոնք մինչև մեկ կիսամյակ 
ԲՊՀ-ում ուսումնառում են, դասավանդում, վերապատրաստվում 
կամ անցնում են պրակտիկա, ինչպես նաև իրականացնում են հե-
տազոտություններ։ 

Համալսարանի շարժունության ծրագրերի մասին տեղեկատվու-
թյանըկարող եք հետևել ԲՊՀ կայքում և ֆեյսբուքյան էջում, օգտվել 
արտասահմանյան լավագույն համալսարաններում ուսումնառելու և 
նոր փորձառություն ձեռք բերելու հնարավորություններից։  

Արտաքին կապերի և միջազգային համագործակցության վար-
չության գործառույթների մասին լրացուցիչ տեղեկություններ կարող 
եք ստանալ հետևյալ հղմամբ՝ 
https://brusov.am/hy/page_list/mijazgayin_kaper#sthash.uRqhEIXL.HmT
dmoob.dpbs։  

 
 

https://www.osd.at/en/exams/oesd-exams/
https://www.europassitalian.com/learn/certification-cils/#celi
https://www.celu.edu.ar/en
https://greek-lol.com/ellinomatheia-exams/
http://www.chinesetest.cn/gosign.do?id=1&lid=0
https://www.topikguide.com/topik-overview/
https://brusov.am/hy/page_list/mijazgayin_kaper#sthash.uRqhEIXL.HmTdmoob.dpbs
https://brusov.am/hy/page_list/mijazgayin_kaper#sthash.uRqhEIXL.HmTdmoob.dpbs

VII. ԳՐԱԴԱՐԱՆ  
 

ԲՊՀ-ի՝ 1935 թ.-ին հիմնադրված գրադարանի գործունեության 
հիմնական նպատակն է գրադարանային և տեղեկատվական ժա-
մանակակից ծառայությունների մատուցումը ԲՊՀ ուսանողներին, 
աշխատողներին և լայն հանրությանը՝ նպաստելով համալսարանի 
կրթական և գիտահետազոտական գործունեության զարգացմանը:  

ԲՊՀ-ն շարունակաբար համալրում և արդիականացնում է գրա-
դարանի գրքային ֆոնդը, ենթակառուցվածքները և զարգացնում է 
ժամանակակից տեխնոլոգիաների կիրառումը՝ թվայնացնելով գրա-
դարանի գրքային ֆոնդերը, դասագրքերն ու տեսաձայնային նյու-
թերը՝ համալսարանի տեղեկատվական ռեուրսների լայն հասանելի-
ությունն ապահովելու նպատակով։  

Գրադարանը տարբեր ձևաչափերով համագործակցում է ոչ մի-
այն ՀՀ բուհերի, դպրոցների, Հայաստանի ազգային և այլ գրադա-
րանների, այլև արտասահմանյան գրադարանների և  միջազգային 
գիտակրթական կառույցների հետ:  

Գրադարանը՝ որպես Հայաստանի էլեկտրոնային գրադարան-
ների ասոցիացիայի անդամ, միացված է թվային գրադարանների 
ցանցին, ինչը հնարավորություն է տալիս համալսարանի տարած-
քում օգտվելու միջազգային բարձր վարկանիշ ունեցող գիտական 
շտեմարաններից և նպաստում է դասախոսական կազմի և ուսա-
նողների գիտահետազոտական աշխատանքների կատարմանը: 

Գրադարանում անցկացվող գիտակրթական և մշակութային 
բազմաբնույթ միջոցառումների՝ գիտաժողովների, սեմինարների, 
քննարկումների, գրքերի շնորհանդեսների, դասախոսությունների, 
հայաստանյան և արտասահմանյան գրողների հետ հանդիպումնե-
րի և այլ միջոցառումների միջոցով ուսանողները հաղորդակից են 
դառնում համաշխարհային և արդի գրականության ու մշակույթի  

մնայուն արժեքներին, շփվում ժամանակակից ստեղծագործող-
ների հետ:  

Գրադարանում այսօր հաշվառվում է շուրջ 190000 միավոր 
գրականություն, որին հայերեն, անգլերեն և ռուսերեն լեզուներով 
հնարավոր է փնտրել KOHA համակարգում (https://koha.brusov.am/):  

Գրադարանի կառուցվածքում ստեղծվում է ԲՊՀ-ի համալսա-
րանական պահոցը (անգլերեն համարժեքը՝ BRUSOV IR)՝ բաց է-
լեկտրոնային, կուտակային արխիվ, որի նպատակն է պահպանել և 
տարածել համալսարանի գիտական գործունեության արդյունքները 
(https://dspace.brusov.am/home): 
Գրադարանը ԲՊՀ ուսանողների, դասախոսական կազմի, ինչպես 

նաև հանրակրթական և 
ուսումնական այլ հաստա-
տությունների, մարզային 
և համայնքային գրադա-
րանների գրադարանա-
վարների համար պարբե-
րաբար իրականացնում է 
ժամանակակից գիտաչա-
փական մեթոդների, գրա-

դարանային տեխնոլոգիաների, ծրագրերի և շտեմարանների կի-
րառման ուղղությամբ վերապատրաստումներ։  

 
Գրադարանի կազմում գործում են՝ 

1) համալրման և մշակման բաժինը, որը պատասխանատու է 
գրքային ֆոնդերի հաշվառման, գնահատման, համալրման, 
փոխանակման, մատենագրման, գրացուցակավորման, դա-

https://koha.brusov.am/
https://dspace.brusov.am/home

սակարգման և մշակման համար, ինչպես նաև համալսարա-
նական պահոցի մետատվյալների ստեղծման և մշակման 
համար,  

2) սպասարկման բաժինը, որը պատասխանատու է գրապահո-
ցում առկա գրականության սպասարկման, մատենագիտա-
կան խորհրդատվության տրամադրման համար, 

3) ընթերցասրահը, որը պատասխանատու է դուրս չտրվող 
գրականության և մամուլի սպասարկման համար, 

4) էլեկտրոնային տեղեկատվության բաժինը, որը պատասխա-
նատու է ավտոմատացման և տեղեկատվության հասանելի-
ության համար՝ ներառյալ ժամանակակից գիտական-տեղե-
կատվական շտեմարանների՝ «ԿՈՀԱ» գրադարանային գոր-
ծընթացների էլեկտրոնային կառավարման համակարգի 
սպասարկման համար, ապահովում է գրադարանի գրակա-
նության թվայնացման և համալսարանի թվային պահոցի 
ձևավորման աշխատանքների կատարումը, ինչպես նաև 
ԲՊՀ համալսարանական պահոցի հրատարակումների ար-
խիվացման գործընթացը: 

 
Գրադարանի կազմում գործում են նաև՝ 

• Ավստրիական գրադարանը, որը Ավստրիայի մշակութային և 
գիտական կենտրոնն է Հայաստանում,  բաց է ավստրիական 
մշակույթով, պատմությամբ հետաքրքրված և գերմաներեն ու-
սումնասիրող հանրության համար. 

• Բրյուսովյան գիտական կենտրոնը, որը նպաստում է բրյուսովա-
գիտության զարգացմանը և Վալերի Բրյուսովի ստեղծագործա-
կան ժառանգության պահպանմանը և պատասխանատու է իր 

ֆոնդում առկա գրականության սպասարկման համար. բրյուսո-
վյան գիտական կենտրոնի գործունեությանը կարող եք ծանո-
թանալ http://brusovcenter.brusov.am/index.html  հղմամբ. 

• Վալերի Բրյուսովի թանգարանը, որը ներկայումս Գուգլ մշակու-
թային ինստիտուտի (Google Cultural Institute) հետ համագոր-
ծակցության շրջանակներում մշակում և «Գուգլ արվեստ և մշա-
կույթ» (Google Arts and Culture) հարթակում տեղադրում է իր 
վիրտուալ հավաքածուների նյութերը. թանգարանի գործունեու-
թյանը կարող եք ծանոթանալ հետևյալ հղմամբ 
https://artsandculture.google.com/partner/bryusov-museum  

• ԲՊՀ պատմության թանգարանը, որտեղ ցուցադրված են հա-
մալսարանի հիմնադրման, զարգացման և ձեռքբերումների մա-
սին տարատեսակ փաստաթղթեր, նյութեր և ցուցանմուշներ։  

 
Գրանցվեք գրադարանում, օգտվեք գրադարանի ծառայություններից։  

http://brusovcenter.brusov.am/index.html
https://artsandculture.google.com/partner/bryusov-museum

VIII. ԿԱՐԻԵՐԱՅԻ ԿԵՆՏՐՈՆ  
 
Կարիերայի կենտրոնի գործունեության հիմնական նպատակն է 

նպաստել համալսարանի ուսանողների ու շրջանավարտների զբաղ-
վածության և կարիերայի աճի հնարավորությունների զարգացմանը, 
աշխատաշուկայում նրանց մրցունակության բարձրացմանը, ինչպես 
նաև ընդլայնել և բազմազանեցնել գործատուների հետ համագոր-
ծակցության շրջանակները՝ ամրապնդելով շրջանավարտների և 
գործատուների միջև փոխներգործուն կապը:  

Կարիերայի կենտրոնը՝ 
• ուսանողներին և շրջանավարտներին տալիս է ամենօրյա խորհր-

դատվություն՝ հարցազրույցի նախապատրաստվելու, ինքնակեն-
սագրություն, մոտիվացիոն նամակ, երաշխավորագիր կամ ու-
ղեկցող նամակ կազմելու, աշխատանքի տեղավորվելու, կամա-
վորական և կրթական ծրագրերի դիմելու և այլ հարցերով,  

• կազմակերպում է հանդիպումներ, տեղեկատվական ու այլ բնույ-
թի միջոցառումներ (քննարկումներ, կլոր սեղաններ, սեմինար-
դասընթացներ, տոնավաճառներ, ցուցահանդեսներ, աշխատա-
ժողովներ) գործատուների հետ, որոնց ընթացքում գործատունե-
րը ԲՊՀ ուսանողներին ու շրջանավարտներին տրամադրում են 
տեղեկություններ իրենց գործունեության ոլորտների ու ծրագրե-
րի, աշխատանքային հնարավորությունների և թափուր աշխա-
տատեղերի, աշխատանքային պայմանների, փոխշահավետ գոր-
ծակցության ձևերի ու հնարավորությունների և այլ հարցերի վե-
րաբերյալ,  

• կանոնավոր կերպով տարածում է տեղեկատվություն կրթական, 
փոխանակման, շարժունության և կամավորական ազգային, 
տարածաշրջանային և միջազգային ծրագրերի, աշխատան-
քային հնարավորությունների, ինչպես նաև թափուր աշխատա-
տեղերի, սեփական բիզնես սկսելու և ձեռնարկատիրական գոր-
ծունեությամբ զբաղվելու հնարավորությունների, մասնագիտա-
կան զարգացման դասընթացների և այլնի վերաբերյալ՝ ԲՊՀ-ի 
կայքի և ֆեյսբուքյան էջի1, Կարիերայի կենտրոնի և Շրջանա-
վարտների միավորման ֆեյսբուքյան խմբի2 և էջի3, «Սմարթ» 

ձեռնարկա-
տիրական 
կենտրոնի 

ֆեյսբուքյան 
էջի4 և Կարի-
երայի կենտ-
րոնի և Շրջա-
նավարտների 

միավորման 
Գուգլ խմբի, 

ինչպես նաև տպագիր և էլեկտրոնային նյութերի և գրականու-
թյան միջոցով, 

• ուսանողների համար իրականացնում է կարիերայի զարգացման 
հարցերին նվիրված դասընթացներ, 

• ամեն տարի կազմակերպում է «Կարիերայի և տեղեկատվության 
օրեր ԲՊՀ-ում», «Մասնագիտությունների օր», «Բաց դռների օր», 

                                                 
1 https://brusov.am/hy/page_list/kentroni_masin/#sthash.icyvDeLK.dpbs 
2 https://www.facebook.com/groups/brusovcareercenter  
3 https://www.facebook.com/BSUcareercentergraduatesassociation  
4 https://www.facebook.com/SMARTCaffesArmenia  

https://brusov.am/hy/page_list/kentroni_masin/#sthash.icyvDeLK.dpbs
https://www.facebook.com/groups/brusovcareercenter
https://www.facebook.com/BSUcareercentergraduatesassociation
https://www.facebook.com/SMARTCaffesArmenia

«Լեզուների եվրոպական օրը ԲՊՀ-ում» միջոցառումները, ինչ-
պես նաև ապահովում է ԲՊՀ-ի մասնակցությունը «Կրթություն և 
կարիերա EXPO 2021» և այլ միջազգային ցուցահանդեսներին,  

 «Բրյուսովյան զրույցներ» (BrusovTalks), «Խելացի ցրույցներ» 
(SmartTalks) նախաձեռնությունների շրջանակներում կազմակեր-
պում է հանդիպումներ ԲՊՀ շրջանավարտների և ոլորտային 
փորձագետների հետ, ինչպես նաև հրավիրում է բանախոսներ 
գործընկեր և գործատու կազմակերպություններից, որոնք հան-
դես են գալիս դասախոսություններով զբաղվածության, գործա-
րարության, ձեռներեցության և ուսանողներին հետաքրքրող այլ 
թեմաներով,  

 շարունակական աշխատանք է տանում Երևանի և մարզերի դպ-
րոցականների հետ, կազմակերպում է ԲՊՀ դասախոսների և ու-
սանողական խորհրդի ներկայացուցիչների այցելություններ դպ-
րոցներ, տրամադրում է խորհրդատվություն ԲՊՀ-ում ուսումնա-
ռությունը շարունակելու և մասնագիտության ընտրության հար-
ցերում, ծանոթացնում է համալսարանի մասնագիտություններին 
ու կրթական ծրագրերին, ուսումնական և այլ գործընթացների, 

• նպաստում է ուսանող-շրջանավարտ-գործատու կապի ամ-
րապնդմանը, վարում է շրջանավարտների էլեկտրոնային հա-
ղորդակցման համակարգ և տվյալների բազա, որը շարունակա-
բար թարմացվում է շրջանավարտներից ստացված տեղեկատ-
վության հիման վրա, 

• իրականացնում է Եվրամիության «Էրազմուս+»-ի մի շարք ծրագ-
րեր, ինչպես նաև «Եվրոպական համերաշխության կորպուս» և 
Ֆրանսիայի կառավարության կողմից ֆինանսավորվող «Քաղա-
քացիական ծառայություն» ծրագրերը և համակարգում է դրանց 
շրջանակներում ԲՊՀ ժամանած կամավորների աշխատանքնե-

րը՝ կազմակերպելով օտար լեզուների ակումբներ և տարատե-
սակ միջոցառումներ ԲՊՀ ուսանողների, շրջանավարտների և 
դասախոսների համար, 

• վարում է աշխատանքներ ԲՊՀ Շրջանավարտների միավորման 
հետ։  

 

 
Ներգրավվեք Կարիերայի կենտրոնի բազմաբնույթ և տարատեսակ 
աշխատանքներում, դարձրեք ձեր ուսանողական կյանքը հետաքր-
քիր ու էլ ավելի բովանդակ, օգտվեք կարիերայի աճի և զբաղվածու-
թյան հարցերում ձեզ տրամադրվող աջակցությունից։  

IX. ՇՐՋԱՆԱՎԱՐՏՆԵՐԻ ՄԻԱՎՈՐՈՒՄ 
 

 
ԲՊՀ Շրջանավարտների միավորման հիմնական նպատակն է շր-

ջանավարտների և համալսարանի միջև ստեղծել սերտ կապեր և շա-
րունակաբար ամրապնդել դրանք: Շրջանավարտների միավորումն 
աջակցում է ուսանողներին՝ տրամադրելով կրթաթոշակներ, կազմա-
կերպելով մրցույթներ և իրականացնելով տարաբնույթ այլ ծրագրեր: 
Այն աջակցում է համալսարանին բարեկարգման, տեխնիկական վե-
րազինման և այլ հարցերում, նպաստում տարատեսակ խնդիրների 
լուծմանը։ ԲՊՀ-ն պարբերաբար կազմակերպում է շրջանավարտնե-
րի երեկոներ և հանդիպում-քննարկումներ Շրջանավարտների միա-
վորման հետ։ 

 

Շրջանավարտների միավորման խորհրդի կազմին և աշխատանքնե-
րին կարող եք ծանոթանալ և միավորման մասին լրացուցիչ տեղե-
կություններ ստանալ հետևյալ հղմամբ՝ 
https://brusov.am/hy/science_list/shrjanavartneri_miavorum/  

 
 
 
 
 
 
 
 

https://brusov.am/hy/science_list/shrjanavartneri_miavorum/

X. ՈՐԱԿԻ ԱՊԱՀՈՎՄԱՆ ԿԵՆՏՐՈՆ 
 

ԲՊՀ-ն հետևողականորեն բարելավում է որակի ներքին ապա-
հովման իր գործընթացները՝ նպաստելով համալսարանի շարունա-
կական զարգացմանը: Որակի ներքին ապահովման քաղաքականու-
թյունն իրականացնելիս ԲՊՀ-ն առաջնորդվում է հավատարմագր-
ման պետական չափանիշներով, ինչպես նաև որակի ապահովման 
պետական և Եվրոպական բարձրագույն կրթական տարածքի չափո-
րոշիչներով և ուղենիշներով՝ մշակելով և գործարկելով համապա-
տասխան կարգեր, ընթացակարգեր, գործիքներ և մեխանիզմներ: 

Համալսարանի որակի ներքին ապահովման գործընթացները 
համակարգում և իրականացնում է Որակի ապահովման կենտրոնը: 
Վերջինս պարբերաբար անցկացնում է հարցումներ ուսանողների, 
դասախոսների, շրջանավարտների և գործատուների շրջանում՝ 
նրանց կարիքները վերհանելու և ԲՊՀ գործունեության բարելավ-
ման գործընթացում նրանց կարծիքները հաշվի առնելու նպատա-
կով: Որակի ապահովման կենտրոնը նաև աջակցում է բոլոր ստորա-
բաժանումներին՝ տրամադրելով որակի ապահովման ոլորտին առնչ-
վող խորհրդատվություններ, ինչպես նաև իրականացնում է որակի 
ապահովման թեմաներով վերապատրաստումներ ուսանողների, 
դասախոսների և շահագրգիռ այլ անձանց համար: 

Կենտրոնի առանցքային գործառույթներից է բուհի հավատար-
մագրման գործընթացների կազմակերպումն ու համակարգումը: 

ԲՊՀ-ն արդեն իսկ երկու անգամ ստացել է պետական ինստի-
տուցիոնալ հավատարմագրում՝ յուրաքանչյուրը 4 տարի ժամկե-
տով, ինչը համալսարանի մրցունակության, կրթության որակի, 
շնորհվող որակավորումների արժանահավատության, միջազգային 

ճանաչելիության լավագույն հավաստումն է: 2022 թվականից հա-
մալսարանում մեկնարկել է 3-րդ ինստիտուցիոնալ հավատարմագր-
ման գործընթացը:  

 

  
 

Որակի ապահովման կենտրոնի գործառույթների մասին լրացու-
ցիչ տեղեկություններ կարող եք ստանալ հետևյալ հղմամբ՝ 
https://brusov.am/hy/page_list/oraki_karavarum#sthash.jx5X1Cgk.rpJnY
79f.dpbs։  

https://brusov.am/hy/page_list/oraki_karavarum#sthash.jx5X1Cgk.rpJnY79f.dpbs
https://brusov.am/hy/page_list/oraki_karavarum#sthash.jx5X1Cgk.rpJnY79f.dpbs


44 
 

XI.  ԷԼԵԿՏՐՈՆԱՅԻՆ ՈՒՍՈՒՑՄԱՆ ԵՎ  
ՌԵՍՈՒՐՍՆԵՐԻ ԲԱԺԻՆ 

 
ԲՊՀ-ի ռազմավարական նպատակներից է ուսումնական գոր-

ծընթացում ՏՀՏ-ների արդյունավետ կիրառման ապահովումը, հե-
ռավար (այդ թվում՝ առցանց) ուսուցման ձևերի և մեխանիզմների 
զարգացումը, համալսարանի էլեկտրոնային կառավարման համա-
կարգերի, հեռավար և էլեկտրոնային ուսուցման և թեստավորման 
հարթակների շարունակական համալրումն ուսումնամեթոդական 
նոր նյութերով:  

Էլեկտրոնային ուսուցման և ռեսուրսների բաժինը համակար-
գում և խթանում է ուսումնական գործընթացում ՏՀՏ-ների կիրառ-
ման, էլեկտրոնային կրթական ռեսուրսների մշակման, հեռավար և 
էլեկտրոնային ուսուցման համակարգերի զարգացման, դասախո-
սական կազմի ՏՀՏ հմտությունների զարգացման ուղղությամբ հա-
մալսարանի աշխատանքները: 

Համալսարանում գործում են՝ 
• «Մուդլ» (Moodle) էլեկտրոնային ուսուցման համակարգը 

(http://elearning.brusov.am/), որի միջոցով ապահովվում է էլեկտ-
րոնային և հիբրիդային տիպի ուսուցման իրականացումը, 

• էլեկտրոնային թեստավորման համակարգը 
(http://exam.brusov.am/), որի միջոցով գիտելիքի ստուգման 
ավանդական ձևերին զուգակցվում է համակարգչային թեստա-
վորումը, 

• էլեկտրոնային կառավարման տեղեկատվական համակարգը 
(https://ums.yslu.am), որը ներառում է ամբողջական տվյալներ 
համալսարանի մասին և տրամադրում տարբեր տեսակի վիճա-
կագրական հաշվետվություններ,

http://elearning.brusov.am/
http://exam.brusov.am/
https://ums.yslu.am/

•  
 
 
 
 
 
 
 
 
 
 
 
 

• ուսանողների առաջադիմության գրանցման էլեկտրոնային 
ավտոմատացված համակարգը (http://credit.brusov.am/), որ-
տեղ մուտքագրվում են ուսանողների ներկիսամյակային ու կի-
սամյակային ավարտական քննությունների և ամփոփիչ ատես-
տավորման գնահատականները, ինչպես նաև կուտակված 
ակադեմիական կրեդիտները և ՄՈԳ-երը՝ ըստ ՄԿԾ-ների և 
առանձին դասընթացների: Համակարգը հնարավորություն է 
տալիս ստանալու ավելի քան 20 տեսակի հաշվետվություն՝ 
ուսումնական գործընթացի և ուսանողների առաջադիմության 
վերաբերյալ, 

• փաստաթղթաշրջանառության նոր «Մալբրի 2.0» (Mulberry 
2.0) համակարգը (https://mul2.brusov.am/), որին միացած են կա-
ռուցվածքային բոլոր ստորաբաժանումները՝ ապահովելով հա-
մալսարանի էլեկտրոնային փաստաթղթաշարժը:  

http://credit.brusov.am/
https://mul2.brusov.am/


46 
 

XII. ՖԻԶԻԿԱԿԱՆ ԿՈՒԼՏՈՒՐԱ, ՍՊՈՐՏ ԵՎ 
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅՈՒՆ  

 
Ուսանողների ֆիզիկական պատրաստվածության և ներդաշնակ 

զարգացման, առողջ կենսակերպի ձևավորման, մարզական կողմ-
նորոշման և ինքնուրույն մարզումների խթանման, ինչպես նաև ար-
տակարգ իրավիճակներում կողմնորոշվելու, տարատեսակ բնածին 
և տեխնածին աղետներին դիմակայելու հմտությունների զարգացու-
մը ԲՊՀ-ի կարևոր խնդիրներից 
է, որոնց իրականացումն ապա-
հովում է ԲՊՀ ֆիզիկական կուլ-
տուրայի և քաղաքացիական 
պաշտպանության ամբիոնը:  

Ընդհանուր առողջական և 
ֆիզիկական վիճակի հետազո-
տության արդյունքներով ֆիզ-
կուլտուրայի պարապմունքների 
անցկացման համար ուսանողնե-
րը ընդգրկվում են հիմնական, 
նախապատրաստական, հա-
տուկ և բուժական խմբերում: 

Ֆիզկուլտուրայի պարապ-
մունքների համար ուսանողները կարող են ընդգրկվել նաև ԲՊՀ-ում 
գործող  

• ֆիտնեսի,  
• վոլեյբոլի,  
• բասկետբոլի,  
• սեղանի թենիսի  

մարզական խմբակներում:  

Համալսարանում ձևավորված են հավաքական թիմեր, որոնք 
պարբերաբար մասնակցում են հանրապետական, ուսանողական և 
դասախոսական առաջնություններին՝ մի շարք մարզաձևերում ար-
ձանագրելով բարձր ցուցանիշներ: ԲՊՀ-ում խրախուսվում են նաև 
սիրողական մարզումները:  

 
Ֆիզկուլտուրայի պարապմունքների համար հիմնական, նախա-
պատրաստական, հատուկ և բուժական կամ մարզական խմբակնե-
րում ընդգրկվելու նպատակով անհրաժեշտ է դիմել ԲՊՀ ֆիզիկա-
կան կուլտուրայի և քաղաքացիական պաշտպանության ամբիոն: 

XIII. ՖԻՆԱՆՍԱԿԱՆ ՎԱՐՉՈՒԹՅՈՒՆ 

ԲՊՀ կառավարման գործառույթներում առանցքային տեղ է 
գրավում ֆինանսական կառավարումը՝ ուղղված համալսարանի ֆի-
նանսական կայունության ապահովմանը, ֆինանսական հոսքերի 
մեծացմանն ու աղբյուրների բազմազանեցմանը, կարճաժամկետ, 
միջնաժամկետ ու երկարաժամկետ ֆինանսական պլանավորմանն 
ու վերլուծությունների կատարմանը, ֆինանսահաշվապահական 
գործառույթների իրականացմանը, ինչպես նաև ծախսերի ու եկա-
մուտների վերաբերյալ հաշվետվողականության ապահովմանը: 

ԲՊՀ-ի ֆինանսական կառավարումը և հաշվապահական հաշ-
վառման վարումն իրականացնում է Ֆինանսական վարչությունը, 
որի կազմում ներառված է հաշվապահությունը։  

Վարչության գործառույթները ներառում են նաև ուսման վար-
ձերի վճարման, ուսման վարձի լրիվ կամ մասնակի փոխհատուցման 
(զեղչերի) տրամադրման հետ կապված հաշվապահական հաշվառ-
ման վարումը և տեղեկատվության տրամադրումը։ 

 
Ուսման վարձերի վճարման վերաբերյալ, բանկային փոխան-

ցումներ կատարելու համար անհրաժեշտ տեղեկությունների և փաս-
տաթղթերի ստացման համար կարող եք դիմել Ֆինանսական վար-
չություն։ 

Ֆինանսական վարչության գործառույթների մասին լրացուցիչ 
տեղեկություններ կարող եք ստանալ հետևյալ հղմամբ՝ 
https://brusov.am/hy/page_list/finansakan_varchutyun#sthash.mQoulvS
d.EZuxs5OB.dpbs։  

https://brusov.am/hy/page_list/finansakan_varchutyun#sthash.mQoulvSd.EZuxs5OB.dpbs
https://brusov.am/hy/page_list/finansakan_varchutyun#sthash.mQoulvSd.EZuxs5OB.dpbs

XIV. ԱՇԽԱՏԱԿԱԶՄԻ ԿԱՌԱՎԱՐՄԱՆ ԵՎ ԶԱՐԳԱՑՄԱՆ 
ՎԱՐՉՈՒԹՅՈՒՆ 

 

ԲՊՀ կառավարման գործառույթներում կարևոր դեր է խաղում 
կադրային քաղաքականության ձևավորումն ու իրականացումը և 
մարդկային ռեսուրսների կառավարումը, որոնք ներառում են աշխա-
տակազմի պլանավորումը և ընտրությունը, աշխատողների հետ աշ-
խատանքային հարաբերությունների կարգավորումը, աշխատողների 
կարիքների վերհանումն ու աշխատանքի կազմակերպումը, նրանց 
մասնագիտական զարգացումն ու առաջխաղացումը և այլ հարցեր։  

ԲՊՀ կադրային քաղաքականության իրականացումը համա-
կարգում է Անձնակազմի կառավարման և զարգացման վարչությունը՝ 
կազմակերպելով աշխատանքները կառուցվածքային մյուս ստորա-
բաժանումների հետ:  

Անձնակազմի կառավարման և զարգացման վարչության գոր-
ծառույթները ներառում են նաև աշխատողների և ուսանողների ան-
ձնական գործերի վարման, հաշվառման, պահպանման աշխա-
տանքների իրականացումը, ուսանողների վերաբերյալ համապա-
տասխան տեղեկատվության ներմուծումը համակարգչային մատյան-
ներում, շրջանավարտների դիպլոմների և դրանց կրկնօրինակների 
պատրաստումը, հաշվառումը և տրամադրումը։ 

Ձեր անձնական գործի և դիպլոմի հետ կապված հարցերով կա-
րող եք դիմել Անձնակազմի կառավարման և զարգացման վարչու-
թյուն։ 

Անձնակազմի կառավարման և զարգացման վարչության գործա-
ռույթների մասին լրացուցիչ տեղեկություններ կարող եք ստանալ 
հետևյալ հղմամբ՝   
https://brusov.am/hy/page_list/finansakan_varchutyun#sthash.mQoulvS
d.KcmWE5La.dpbs։ 

https://brusov.am/hy/page_list/finansakan_varchutyun#sthash.mQoulvSd.KcmWE5La.dpbs
https://brusov.am/hy/page_list/finansakan_varchutyun#sthash.mQoulvSd.KcmWE5La.dpbs

XV. ՏԵՂԵԿԱՏՎԱԿԱՆ ԵՎ ՀԱՂՈՐԴԱԿՑՄԱՆ 
ՏԵԽՆՈԼՈԳԻԱՆԵՐԻ ԲԱԺԻՆ 

 
ԲՊՀ-ում գործում է Տեղեկատվական և հաղորդակցման տեխնո-

լոգիաների բաժինը, որն ապահովում է ուսուցման գործընթացի և 
համալսարանի բնականոն գործունեության համար անհրաժեշտ տե-
ղեկատվական հաղորդակցման տեխնոլոգիաների՝ համակարգ-
չային սարքավորումների, սերվերների, համացանցի և տեղային 
ցանցի, էլեկտրոնային հարթակների, ուսումնատեխնիկական միջոց-
ների սպասարկումն ու վերազինումը: 

ԲՊՀ մասնաշենքերում հասանելի է անվճար անլար (WiFi) կապ: 
Տեղեկատվական և հաղորդակցման տեխնոլոգիաների բաժնի 

գործառույթների մասին լրացուցիչ տեղեկություններ կարող եք ստա-
նալ հետևյալ հղմամբ՝   
https://brusov.am/hy/page_list/tht_bazhin/#sthash.44mP9rCr.MaRlvuIj.
dpbs  

 

https://brusov.am/hy/page_list/tht_bazhin/#sthash.44mP9rCr.MaRlvuIj.dpbs
https://brusov.am/hy/page_list/tht_bazhin/#sthash.44mP9rCr.MaRlvuIj.dpbs

XVI. ՀԱՄԱԼՍԱՐԱՆԱԿԱՆ ՇԱՐՈՒՆԱԿԱԿԱՆ 
ԿՐԹՈՒԹՅԱՆ ԲԱԺԻՆ 

 
Համալսարանական շարունակական կրթության բաժինը կազ-

մակերպում և համակարգում է ԲՊՀ դասախոսական կազմի շարու-
նակական զարգացմանն ուղղված դասընթացները՝ համաձայն հա-
մալսարանի վերապատրաստումների 5-ամյա պլանի:  

Բաժինը նաև մշակում և կազմակերպում է շարունակական կր-
թությանը վերաբերող տարատեսակ և բազմաբնույթ դասընթացներ 
(օտար լեզուների ուսուցում, համակարգչային հմտություններ, ՏՀՏ-
ների կիրառում ուսուցման գործընթացում, հեռավար և առցանց ու-
սուցում, հանրային կառավարում, մարդկային ռեսուրսների կառա-
վարում, որակի ապահովում, նախագծերի կառավարում, գրադարա-
նավարություն և այլն) ինչպես ԲՊՀ ուսանողների և դասախոսների, 
այնպես էլ համալսարանից դուրս հետաքրքրված անձանց համար: 

ԲՊՀ-ն ներառված է հանրակրթական դպրոցների ատեստավոր-
ման ենթակա ուսուցիչներին վերապատրաստող կազմակերպու-
թյունների ցանկում, որը երաշխավորված է ՀՀ ԿԳՄՍ նախարարու-
թյան կողմից: Համալսարանական շարունակական կրթության բա-
ժինը կազմակերպում է նաև օտար լեզուների՝ ատեստավորման են-
թակա ուսուցիչների մասնագիտական վերապատրաստումները։ 

 
Լրացուցիչ գիտելիքներ և հմտություններ ձեռք բերելու համար, 

ձեր հիմնական դասընթացներից բացի, կարող եք ներգրավվել նաև 
Համալսարանական շարունակական կրթության բաժնի կողմից կազ-
մակերպող դասընթացներում: 

Հետևեք ԲՊՀ կայքին և ֆեյսբուքյան էջին՝ առաջարկվող դասըն-
թացների, դրանց ժամկետների և պայմանների վերաբերյալ թարմ 
տեղեկատվություն ստանալու համար:  

Լրացուցիչ տեղեկություններ կարող եք ստանալ հետևյալ հղ-
մամբ՝ 
https://brusov.am/hy/page_list/lracucich_ev_sharunakakan_krtutyun/#s
thash.heVsuQl8.dpbs:  

XVIII. ԻՐԱՎԱԲԱՆԱԿԱՆ ԲԱԺԻՆ 

Իրավաբանական բաժինը կազմակերպում և համակարգում է 
ԲՊՀ գործունեությանն առնչվող իրավական գործընթացները և 
իրականացնում է իրավաբանական բնույթի աշխատանքներ՝ ապա-
հովելով օրենսդրության և ԲՊՀ ներքին իրավական ակտերի պա-
հանջների կատարումը: 

Իրավաբանական բաժին կարող եք դիմել ձեր ուսումնառության 
հետ կապված իրավաբանական, այդ թվում՝ ձեր իրավունքներին և 
պարտականություններին, ձեզ հետ կնքված պայմանագրի դրույթ-
ներին առնչվող հարցերի վերաբերյալ խորհրդատվություն ստանա-
լու համար:  

Իրավաբանական բաժնի գործառույթների մասին լրացուցիչ տե-
ղեկություններ կարող եք ստանալ հետևյալ հղմամբ՝ 
https://brusov.am/hy/page_list/iravabanakan_bazhin/#sthash.BTxLqJWV
.iAksX1Or.dpbs:  

 

https://brusov.am/hy/page_list/iravabanakan_bazhin/#sthash.BTxLqJWV.iAksX1Or.dpbs
https://brusov.am/hy/page_list/iravabanakan_bazhin/#sthash.BTxLqJWV.iAksX1Or.dpbs

XVIII. ԸՆԴՀԱՆՈՒՐ ԲԱԺԻՆ 
 
ԲՊՀ-ի փաստաթղթաշրջանառության վարման արդյունավետ 

կազմակերպումն ու վերահսկողությունը, գործավարական սպա-
սարկումն իրականացնում է Ընդհանուր բաժինը:  

 
Ընդհանուր բաժին պետք է ներկայացնել բոլոր դիմումները, 

նամակները և այլ գրություններ՝ ներառյալ ուսման վարձի փոխհա-
տուցման (զեղչի) վերաբերյալ դիմումները և կից փաստաթղթերը: 

Ընդհանուր բաժնի գործառույթների մասին լրացուցիչ տեղե-
կություններ կարող եք ստանալ հետևյալ հղմամբ՝ 
https://brusov.am/hy/page_list/yndhanur_bazhin/#sthash.OOED1h62.ql
S4zrJu.dpbs:  

 
 

https://brusov.am/hy/page_list/yndhanur_bazhin/#sthash.OOED1h62.qlS4zrJu.dpbs
https://brusov.am/hy/page_list/yndhanur_bazhin/#sthash.OOED1h62.qlS4zrJu.dpbs

XIX. ՀԱՆՐԱՅԻՆ ԿԱՊԵՐԻ ԵՎ ԼՐԱՏՎՈՒԹՅԱՆ ԲԱԺԻՆ 
 

Հանրային կապերի և լրատվության բաժինն իրականացնում է 
ԲՊՀ գործունեության բոլոր ոլորտների վերաբերյալ հասարակու-
թյան լայն շրջանակների իրազեկումը և տեղեկատվության տարածու-
մը՝ ապահովելով համալսարանի գործունեության թափանցիկությու-
նը, հաշվետվողականությունը և նպաստելով դրական հանրային 
կարծիքի ու վարկանիշի ձևավորմանը:  

Բաժինը մշտադիտարկում է ԲՊՀ-ի մասին հրապարակումները 
ԶԼՄ-ներում, փոխանակում ԲՊՀ-ի մասին տեղկատվությունը ԶԼՄ-
ների, ՀԿ-ների և շահագրգիռ այլ կազմակերպությունների հետ, 
ապահովում ԲՊՀ կայքի և ֆեյսբուքյան էջի բովանդակային թարմա-
ցումը և առցանց հետադարձ կապը հետևողների հետ և իրականաց-
նում հանրային իրազեկման և տեղեկատվության տարածման հետ 
կապված այլ գործառույթներ:  

 
Հանրային կապերի և լրատվության բաժինն կարող եք դիմել 

հրապարակված նյութերի վերաբերյալ հարցերին պատասխանելու, 
պարզաբանումներ ստանալու, տեղեկատվություն հրապարակելու և 
նմանատիպ այլ հարցերով:  

Հանրային կապերի և լրատվության բաժնի գործառույթների մա-
սին լրացուցիչ տեղեկություններ կարող եք ստանալ հետևյալ հղ-
մամբ՝  
https://brusov.am/hy/page_list/hanrayin_kaperi_ev_lratv_bazhin#sthash
.wGmxNx6d.CzeCQJya.dpbs: 

 

https://brusov.am/hy/page_list/hanrayin_kaperi_ev_lratv_bazhin#sthash.wGmxNx6d.CzeCQJya.dpbs
https://brusov.am/hy/page_list/hanrayin_kaperi_ev_lratv_bazhin#sthash.wGmxNx6d.CzeCQJya.dpbs

XX. ԲՈՒԺՍՊԱՍԱՐԿՈՒՄ  
 
Առաջին բուժօգնության կենտրոնը ԲՊՀ ուսանողներին և 

աշխատողներին տրամադրում է բուժխորհրդատվություն և անհրա-
ժեշտության դեպքում՝ առաջին օգնություն: Կենտրոնը մատուցում է 
նաև հետևյալ ծառայությունները՝ 
• վարակիչ հիվանդության կասկածի դեպքում սահմանում է առող-

ջական վիճակի ամենօրյա վերահսկողություն, ըստ անհրաժեշ-
տության՝ ուղեգրում համապատասխան բուժհաստատություն, ի-
նչպես նաև սահմանում է հսկողություն համալսարանական մի-
ջավայրում, 

• քրոնիկ հիվանդություններով հիվանդներին սրացման շրջանում 
ուղեգրում է համապատասխան բուժհաստատություն, 

• կազմակերպում է աշխատողների ֆլյուրոգրաֆիկ հետազոտու-
թյուն,  

• իրականացնում է ուսանողների ընդհանուր ֆիզիկական վիճակի 
կանոնավոր հետազոտություն՝ ֆիզկուլտուրայի պարապմունքնե-
րին համապատասխան խմբերում ընդգրկելու նպատակով, 

• տրամադրում է ամենօրյա խորհրդատվություն՝ ուսանողների շր-
ջանում սանիտարահիգիենիկ կանոնների պահպանման վերա-
բերյալ:  
 
Ցանակացած տիպի առողջական խնդիրների դեպքում կամ 

բուժխորհրդատվություն ստանալու համար անհրաժեշտ է դիմել 
ԲՊՀ Առաջին բուժօգնության կենտրոն:  

XXI. ՀԱՆՐԱԿԱՑԱՐԱՆ 
 

ԲՊՀ-ն ունի հանրակացարան, որի հասցեն է՝ ք. Երևան, Հ. Էմի-
նի փողոց 123: Հանրակացարանում կարող են բնակվել համալսա-
րանի այն ուսանողները և աշխատողները, որոնք ունեն հանրակա-
ցարանային սենյակի կարիք:  

Հանրակացարանում բնակվելու համար անհրաժեշտ է ԲՊՀ ը-
նդհանուր բաժին ներկայացնել գրավոր դիմում: 

 
Լրացուցիչ տեղեկություններ կարող եք ստանալ հանրակացարանի 
վարչակազմից՝ զանգահարելով 32-09-11 հեռախոսահամարով:

XXII. ՈՒՍԱՆՈՂԱԿԱՆ ԽՈՐՀՈՒՐԴ 
 

ԲՊՀ ուսանողական խորհուրդը ուսանողների ինքնակառավար-
ման, ընտրովի ներկայացուցչական մարմին է, որը ձևավորվում է 
կամավորության սկզբունքով: 1997 թ.-ից ի վեր ԲՊՀ-ում գործող 
ուսանողական խորհուրդը ներկայումս իր կազմում ներառում է 500-
ից ավելի ուսանող: Այն ակտիվորեն մասնակցում է համալսարանի 
կառավարման և կոլեգիալ մարմինների աշխատանքներին, ուսում-
նական գործընթացի հետ կապված որոշումների կայացմանը, 
աջակցում է ուսանողների խնդիրների լուծմանն ու կազմակերպում 
բազմաբնույթ միջոցառումներ:  

 
Ընդգրկվեք համալսարանի կամ ֆակուլտետի ուսանողական 

խորհրդում, եղեք նախաձեռնող, դարձրեք ձեր ուսանողական 
կյանքն ավելի լեցուն և բազմաբովանդակ, մասնակցեք համալսարա-
նի՝ տարբեր հարցերի վերաբերյալ որոշումների կայացման գործըն-
թացին:   

XXIII. ՈՒՍԱՆՈՂՆԵՐՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱ-
ԿԱՆՈՒԹՅՈՒՆՆԵՐԸ 

 
ԲՊՀ ուսանողների իրավունքներն ու պարտականություննե-

րը սահմանված են «Վ. Բրյուսովի անվան պետական համալսարան» 
հիմնադրամի կանոնադրության 11-րդ բաժնի 124-129-րդ կետերով:  

 
Համալսարանի կանոնադրությանը կարող եք ծանոթանալ հետ-

ևյալ հղմամբ՝ 
https://brusov.am/website/documentation/files/f8de40d8.pdf:  
 

Ուսանողի իրավունքները և պարտականությունները ներառված 
են նաև նրա հետ կնքվող պայմանագրում, որոնց ձևանմուշները, ը-
ստ կրթական աստիճանի և ուսուցման ձևի, հասանելի են հետևյալ 
հղմամբ՝ 
https://brusov.am/hy/documentation_list/usumnarutyan_kazmakerpma

n_paymanagrer/: 
 
Մանրամասնորեն ծանոթացեք ձեր իրավունքներին և պարտա-

կանություններին, ձեզ հետ կնքվող պայմանագրին այն ստորագրե-
լուց առաջ: 

 

https://brusov.am/website/documentation/files/f8de40d8.pdf
https://brusov.am/hy/documentation_list/usumnarutyan_kazmakerpman_paymanagrer/
https://brusov.am/hy/documentation_list/usumnarutyan_kazmakerpman_paymanagrer/

XXIV. ՈՒՍՄԱՆ ՎԱՐՁԻ ՓՈԽՀԱՏՈՒՑՈՒՄ 
 

Պետության կամ ԲՊՀ-ի կողմից ուսանողներին ուսման վարձի 
լրիվ կամ մասնակի փոխհատուցում (զեղչ) և կրթաթոշակ տրամադ-
րելու հարցերը կարգավորվում են՝ 
1. Հայաստանի Հանրապետության՝ «Կրթության մասին» օրենքով 

(https://www.arlis.am/documentview.aspx?docID=68299),  
2. Հայաստանի Հանրապետության՝ «Բարձրագույն և հետբուհա-

կան մասնագիտական կրթության մասին» օրենքով 
(https://www.arlis.am/documentview.aspx?docid=25820),  

3. ՀՀ կառավարության՝ 2006 թ. հուլիսի 27-ի թիվ 1183-Ն «ՀՀ 
բարձրագույն ուսումնական հաստատություններում նպաստի 
ձևով ուսման վճարի փոխհատուցում (լրիվ կամ մասնակի (զեղչ) 
և պետական կրթաթոշակ տալու մասին» որոշմամբ 
(https://www.arlis.am/DocumentView.aspx?DocID=157284), 

4. ԲՊՀ-ի՝ ուսանողներին տրամադրվող պետական և ներբուհա-
կան ուսանողական նպաստների և կրթաթոշակների հատկաց-
ման մասին կանոնակարգով 
(https://brusov.am/website/documentation/files/68f88a85.pdf): 

 
Ուշադրություն 

Պետության, ինչպես նաև բուհի կողմից ուսման վճարի մասնա-
կի փոխհատուցման մասին դիմումներն ընդունվում են՝ 

1) առկա ուսուցման դեպքում՝ տվյալ ուսումնական տարվա յու-
րաքանչյուր կիսամյակի ուսումնական պարապմունքներին հաջոր-
դող չորս շաբաթների ընթացքում. 

2) հեռակա ուսուցման դեպքում՝ տվյալ ուսումնական տարվա 
յուրաքանչյուր կիսամյակի ուսումնական պարապմունքներին նա-
խորդող և հաջորդող երկու շաբաթների ընթացքում: 

https://www.arlis.am/documentview.aspx?docID=68299
https://www.arlis.am/documentview.aspx?docid=25820
https://www.arlis.am/DocumentView.aspx?DocID=157284
https://brusov.am/website/documentation/files/68f88a85.pdf

Ուսման վարձի լրիվ փոխհատուցում կամ զեղչ ստանալու դիմում-
ները՝ կից հիմք փաստաթղթերով, պետք է ներկայացնել ԲՊՀ ընդ-
հանուր բաժին՝ չխախտելով վերը նշված ժամկետները: Սահման-
ված ժամկետներից ուշ ներկայացված դիմումները չեն ընդունվում:  

Մանրամասն ծանոթացեք վերոնշյալ իրավական ակտերին: 

